
然則罪之乎　上曰今日陸偁已見姑令囘話縱不深罪

亦須薄示懲戒皆應曰諾　上又出一䟽曰此户部覆奏

處置流民䟽內推刑部侍郎何鑑查已服滿此須會吏部

户部安得自推健對曰凡係本部承行事亦須有徑推者

　上曰此前人不是吏部銓衡之軄推舉人才乃其軄掌

若使會推他日不稱亦無後詞健東陽皆對曰何鑑誠是

好官能了此事　上曰何鑑雖好終要經由吏部健曰然

則通令吏部會議　上曰處置流民是户部事只用是字

答之不須再會吏部惟所推官須會吏部耳

上召大學士劉健李東陽謝遷至煖閣袖出數本令健等

看詳因指一本云太常寺欠行户錢鈔昨有旨查洪武等

錢緣何市不通使須爲處置務令通行健等因奏曰今國

帑不充府庫無蓄邊儲空乏行價不價正公私困竭之時

鑄錢一事最爲緊要其餘若屯田茶馬皆理財之事不可

不講也東陽因奏曰鹽法尤重今已壞盡各邊徒有其名

商人無利皆不肯上納矣　上問商人何故不肯上納健

等因極陳　皇親王府及內臣奏討之弊　上曰奏討亦

只是幾家東陽奏曰奏討之中又有夾帶奏討一分則夾

帶十分商人無利正坐此等弊耳　上曰夾帶之弊亦誠

有之健因奏曰聞國初茶馬法初行有歐陽駙馬者夾販

--

私茶　太祖皇帝曰我纔行一法乃首壞之遂寘極典此

等故事人皆不敢言　上曰非不敢言乃不肯言爾全鹽

法須速整理健等奏曰請下户部查議　上曰然明目隆

旨云　祖宗設立鹽法以濟緊急邊儲係國家要務進來

廢弛殆盡商賈不行各邊開中雖多全無實用户部便通

查舊制及今各項弊端明白計議停當來設于是户部尙

書韓文等條陳釐革鹽法積弊凡七事奏請施行之

　〈李東陽燕對錄謂　孝宗晚年明習國事勵精圖治與輔臣議論層出天顏和暢問答詳悉藹然有家人父子〉

　〈之風誠近古所罕見矣〉

五月　上不豫初六日昧爽司禮監太監戴義出左掖門

急宣劉健李東陽謝遷入乾淸宫至寢殿穿重幔上仙橋

見御榻　上便服坐榻中健等叩頭　上令近前于是直

叩榻下　上曰朕承　祖宗大統在位十八年今年三十

六歲矣乃得此疾殆不能興故與先生每相見時少健等

曰　陛下萬壽無疆偶而違和漸須調攝安得遽爲此言

　上曰朕自知之亦有天命不可強也因呼水嗽口掌御

藥事太監張愉勸　上進藥不答　上又曰朕爲祖宗守

法度不敢怠荒凡天下事先生每多費心因執劉健等手

若將永訣者　上又曰朕蒙　皇考厚恩選張氏爲　皇

后生　東宫今十五歲矣尙未選婚社稷事重可亟令禮

